
Shri Lakshmi Hayagriva dhyAnam

ஶ்ரீலக்ஷ்மீஹயக்³ரீவத்⁴யாநம்

விதி⁴வத்³விதி⁴வந்தி³தௌ பயோதௌ⁴ ஶ்ருதிமந்வேஷயிதும் க்ரு’தாவகா³ஹௌ ।
மது⁴கைடப⁴மர்தி⁴நௌ மநோஜ்ஞௌ மநவை தே சரணௌ ஹயாஸ்ய! தே³வ!॥ 1॥
யது³த³க்³ரஜவோத்த²ஸிந்து⁴ப⁴ங்க³வ்ரஜகா⁴தக்ஷதபௌருஷா வுபௌ⁴ தௌ ।
ஶயிதம் து ப⁴வந்தமாப்ய நஷ்டௌ தவ ஜங்கே⁴ ஹயவக்த்ர! மே ஹ்ரு’தி³ஸ்தாம் ॥
2॥
ஸிதபத்³மநிவிஷ்டயத்³த்³வயைகஸ்தி²தலக்ஷ்மீஶுப⁴லம்பி³பாத³யுக்த: ।
சரணஸ்தவ த³க்ஷிண: ஶரண்யம் மம வாகீ³ஶ! தவோருயுக்³ம மேதத் ॥ 3॥
ப்ரணமத்³விதி⁴வாஸப⁴வ்யபத்³மம் ஶுப⁴பீதாம்ப³ரஶோபி⁴ தி³வ்யபூ⁴ஷம் ।
அகி²லாண்ட³ஸமுத்³ப⁴வார்த²நாபி⁴ஸ்மரணே ஸ்யாது³த³ரம் ஹயாஸ்ய தே மே ॥ 4॥
உபதே³ஶகரேண த³க்ஷிணேந ஸ்பு²ரிதம் புஸ்தகதா⁴ரிணா கரேண ।
அரிஶங்க²நிவர்திதாரிபாணித்³வயமஶ்வாஸ்வ! வபுஸ்தவ ஸ்மரேயம் ॥ 5॥
நிகி²லாஶ்ரிதஜீவதீ⁴விகாஸ வ்ரஜவத்³பா⁴விததீ³ப்திகௌஸ்துபா⁴ட்⁴யம் ।
கலிதம் வநமாலயா ச வக்ஷஸ்தவ ஸம்ஶ்லிஷ்ய தி⁴யா ஹயாஸ்ய மோதே³॥ 6॥
நிகடஸ்தி²தபாஞ்சஜந்யவாஞ்ச்²யஸ்பு²ரதா³காரஶுப⁴த்⁴வநிம் ஸுதீ³ர்கா⁴ம் ।
பரக²ண்ட³நதர்கபா³ணபூர்ணேஷுதி⁴துல்யாம் ஹயகந்த⁴ராம் ஸ்மராமி ॥ 7॥
அம்ரு’தாயிதஹல்ஹலுக்திதூ⁴தாகி²லஹாலாஹலரூபஹைதுகோக்தி ।
வத³நம் ஸத³நம் கரோத்வஜஸ்ரம் ஹ்ரு’த³யம் மே ஸத³யம் ப்ரபோ⁴!ஹயாஸ்ய!॥ 8॥
துரகா³ஸ்ய! கடாக்ஷதா⁴ரயா த்வம்

கலுஷவ்ராதமபாஸ்ய மே விதே⁴ஹி ।
ஶட²ஜித்³யதிராஜவேத³சூடா³ -

கு³ருஸூக்த்யாத்³ரு’தஸர்வதத்த்வபோ³த⁴ம் ॥ 9॥
ஶ்ரயதா³ர்திரவஶ்ருதீச்ச²யேவ

ஸ்து²ட முந்நாமிதகர்ணமஶ்வவக்த்ர!।

ஸ்பு²டஸாந்த்³ரஸடாஜடாபி⁴ராமம்
ரமயேந்மே ஹ்ரு’த³யம் ஶிரஸ்த்வதீ³யம் ॥ 10॥

இதி தே ஹயவக்த்ர! தி³வ்யரூபே
பத³ஜங்கோ⁴ருகடிக்ரமேண பாணீந் ।

ஹ்ரு’த³யம் க³ளமாஸ்யமக்ஷி ஶீர்ஷம்
கலயேத் ய:ஸகலா: கலாஸ்ததா³ப்தா:॥ 11॥

ஸிதபத்³மநிஷண்ணமம்பு³ஜாக்ஷம்
ஸ்ப²டிகாத்³ரிப்ரதிமம் ரமாஸமேதம் ।

ஹயகண்ட²மகுண்ட²வாஹிதீ⁴வாக்
த்³வயஸித்³த்⁴யை உஷஸி ஸ்மராமி நித்யம் ॥ 12॥

அபி⁴க³ந்துமபி ப்ரபத்து மேவம்
க³தி³தும் மங்க³ளமாதநோ:ஸ்துதீஸ்த்வம் ।

த்வது³பாஶ்ரிதமந்முகே²நபூர்வம்
ஹயவக்த்ராக்ரு’திசிந்தநம் த்விதா³நீம் ॥ 13॥

இதி ஸந்த்⁴யஸமீக்ஷிதாவதா³தஸ்பு²டபூர்ணாஶ்வவபுஹயாஸ்யப⁴க்த:!।
நவதே³ஶிகவீரராக⁴வார்யோ வ்யதநோத் ப்ராதுருஷஸ்ஸு சிந்தநார்த²ம் ॥ 14॥
வித்³யாவிஶ்ராணநோத³ந்தோ ஹயக்³ரீவ: பர: புமாந் ।
அநுக்³ரஹம் விதநுதாமாஶ்ரிதேஷ்வநவக்³ரஹம் ॥ 15॥
ஸேவே லக்ஷ்மீஹயமுக²!குரு த்வம் த³யாத்வத்வதா³ப்³ஜே

ஜாநுந்யூரௌ க⁴நகடிதடே தி³வ்யபீதாம்ப³ராட்⁴யே ।
குக்ஷௌ வக்ஷஸ்யபி ச விபுலே வைஜயந்த்யாதி³பூ⁴ஷே

ஹஸ்தே புஸ்தாந்வயிநி லலிதாக்ஷே ஸசக்ரே ஸஶங்கே²॥ 16॥
தீ³ர்க⁴க்³ரீவா முக²புடமஹாநாஸிகா க³ண்ட³பாளீ

ஸ்மேராம்போ⁴ஜப்ரதிமநயநப்⁴ரூலஸத்³வக்த்ரபி³ம்பே³ ।
ஶீர்ஷே சோச்சே ஶ்ரவஸி பரிதோ விஸ்த்ரு’தாயாம் ஸடாயாம்

ஸ்ம்ரு’த்வா சிந்தாமுக²மநுப⁴வேத் ஶ்ரீஸக²ம் த்வாம் ஸமக்³ரம் ॥ 17॥
இதி ஶ்ரீலக்ஷ்மீஹயக்³ரீவத்⁴யாநம் ஸம்பூர்ணம் ।

